
Inngangur 
 
Hvað er í skjalinu? 
Þetta skjal er ætlað kennurum og leiðbeinendum. Í skjalinu er að finna upplýsingar um 
starfsemi SORPU ásamt uppástungum að verkefnum sem hægt er að vinna í tengslum við 
umfjöllun um úrgang eða heimsókn til SORPU. Farið er lauslega yfir hinar mismunandi 
starfsstöðvar SORPU en meiri áhersla er lögð á að veita upplýsingar um ferli úrgangs í 
samfélaginu, hvað megi endurvinna, hvaða áhrif neysla okkar hefur á úrgangsmyndun og 
hvernig megi vernda umhverfið með samviskusamlegri umgengni við úrgang.  
 
Til hvers má nýta það?  
Í skjalinu má finna ýmsan fróðleik sem gott er að kynna sér og nemendum sínum áður en lagt 
er af stað í ferð til SORPU eða að henni lokinni. Upplýsingarnar má einnig nýta til kennslu í 
samfélags-, umhverfis- og náttúrufræði, óháð því hvort farin er vettvangsferð í starfsstöðvar 
SORPU. Að lokum eru gefnar hugmyndir að verkefnum sem hægt er að vinna með 
nemendum á ýmsum aldri. 
 
Hvað getum við gert? 
Við vonumst til þess að heimsókn til SORPU og vinna sem fram fer í tengslum við hana geti 
opnað nemendum og kennurum nýjan heim og veitt þeim innsýn í þá mikilvægu starfsemi sem 
fram fer við förgun og endurvinnslu úrgangs. 
 
Gott er að hafa að leiðarljósi: 
� Að nota minna. 
� Að draga úr sorpi.   
� Að flokka úrgang og skapa/nýta efnisleg verðmæti. 
� Að gera sér grein fyrir hvaða áhrif við höfum á umhverfið og hver sé ábyrgð 

einstaklingsins á magni, samsetningu og viðunandi förgun úrgangs. 
� Að vera meðvituð um neysluvenjur. 
� Að efla ábyrgð gagnvart umhverfinu. 

Fræðsluferð til SORPU 
 
Markmið SORPU með því að bjóða nemendum í heimsókn, er að þeir: 
� Kynnist starfsemi fyrirtækisins og helstu verkefnum þess. 
� Verði meðvitaðir um hlutverk sitt og ábyrgð gagnvart umhverfismálum. 
� Hugleiði eftirfarandi: 

o Hvað er sorp/úrgangur?1 
o Eru einhver verðmæti í úrganginum?  
o Hvað verður um úrganginn?  
o Hvaðan kemur allur úrgangurinn?  
o Hver er uppruni hans?  
o Hvernig getum við minnkað magn úrgangs? 

 
Við bendum einnig á að á heimasíðu SORPU, sorpa.is, undir tenglinum „Um Sorpu“ eða 
linkur http://www.sorpa.is/Um-SORPU/Fraedsla-og-umhverfismal/Nams--og-
fraedsluefni/Fraedslumyndbond/, eru fræðslumyndbönd um endurvinnslu á þremur flokkum 
úrgangs. Það eru *fernur, bylgjupappi og dagblöð/tímarit. Þar er fylgst með 
endurvinnsluferlum þessara efna allt frá flokkun á heimilum til endurvinnslufyrirtækja í 
Svíþjóð. Vinsamlegast athugið að myndböndin eru frá árinu 2003 og magntölur sem þar eru 
nefndar hafa breyst töluvert mikið og hækkað umtalsvert. 
 
*Þegar myndbandið um fernur var gert árið 2003 var ekki enn farið að flokka aðrar umbúðir 
úr sléttum pappa til endurvinnslu. Nú fara slíkar umbúðir ásamt fernum til Fiskeby í þá 
vinnslu sem sýnd er í myndbandinu. 
 

 
Verkefni 
 
Verkefni og umræður eftir vettvangsferð til SORPU. 
 
Það er von okkar að fræðsluferðin til SORPU nýtist í umhverfisstarfi skólans og verði til 
þess að auka meðvitund nemenda um vistvæna lífshætti og neysluvenjur. Markmið 
okkar með fræðslunni er að nemendur finni mikilvægi sitt og geti haft áhrif til góðs. 
Allar þeirra ákvarðanir hafa áhrif á umhverfið og hvert og eitt okkar getur lagt 
heilmikið af mörkum. Til þess að fræðslan skili sem bestum árangri eru hér nokkrar 
tillögur að því hvernig hægt er að fylgja henni eftir í skólastarfinu. Annars vegar er 
tillaga að verkefni sem unnið er að í skólanum og hins vegar verkefni sem tengir skólann 
og heimilið og börnin vinna að í samstarfi við fjölskyldur sínar.  

  

                                                 
1 Úrgangur er notaðar eða ónotaðar vörur sem framleiddar voru úr auðlindum jarðar fyrir neytendur. Þessar 
neysluvörur verða að úrgangi og afleiðingar of mikillar neyslu fyrir umhverfið eru m.a. aukin gróðurhúsaáhrif, 
ósoneyðing, jarðvegseyðing, mengun o.fl.  
 



  - upplýsingaefni                                                                                                        Bls. 5 af 29 
                                                                                                                                                          September 2011 

Hvaða úrgangur verður til hjá okkur? 
Hópvinna. Bekkurinn vinnur með þann úrgang sem fellur til í skólastofunni og leitar leiða til 
þess að verða vistvænn bekkur. Markmiðið er að minnka þann úrgang sem verður til í 
skólastarfinu. 
 
1. Hvað? 

Fyrsta skrefið er að skoða hvað fellur til í skólastofunni.  
Eru notuð einhver spilliefni, pappír, fernur o.s.frv.? 
Umræður og grófur listi yfir úrgang búinn til. 

 
2. Hve mikið? 

Því næst er skoðað hversu mikið rusl verður til í skólastofunni. Miðað er við ákveðið 
tímabil, t.d. hvað verður til á einum degi/viku/mánuði? 
- Hversu mikið af því fer til endurvinnslu? 
- Hversu mikið fer í urðun (á ruslahauginn)? 

 
Hægt er að nota vigt og vigta ruslið eða skrá umfang þess ef vigt er ekki til staðar.  
Veljið þá aðferð sem hentar ykkur best! 
Niðurstöður er skráðar með eftirfarandi hætti: 
 

Tímabil 
skráningar 

Sorp Endurvinnanleg efni 
Samtals 
úrgangur 

1.1 – 31.1.2011 Umfang Vigt Umfang Vigt  

Vika 1 3 pokar 7, 3 kg 2 pokar 5,5 kg 5 pokar eða 
12,5 kg 

Vika 2      
Vika 3      
Vika 4      
Samtals      

Hægt er að nálgast eyðublaðið sem excel-skjal á heimasíðu SORPU,náms- og fræðsluefni 
http://www.sorpa.is/Um-SORPU/Fraedsla-og-umhverfismal/Nams--og-fraedsluefni/ (neðst) 
 
3. Hvernig getum við minnkað ruslið? 

Hvað getur bekkurinn gert til þess að minnka það rusl sem verður til í skólastofunni? 
 
Pappírsnotkun 
- Er t.d. hægt að nota minni pappír?  
- Hvernig er hægt að nýta pappírinn sem best?  

(T.d. með því að nota pappírinn báðumegin). 
Nestistíminn 
- Hvernig rusl verður til í nestistímanum?  
- Er hægt að minnka magnið sem verður til, t.d. með því að nota margnota umbúðir undir 

samlokur eða koma með drykki á brúsa? 
Endurvinnsla 
- Er hægt að flokka það rusl sem verður til og endurvinna það? 
- Hvernig getum við flokkað það?  
- Hvernig er flokkuðu rusli komið til SORPU í endurnýtingu?  
- Er skólinn með þjónustuaðila (sorphirðufyrirtæki) sem sækir flokkaðan úrgang í skólann? 

4. Markmið 
Hópurinn setur sér markmið um hversu mikið hann vill minnka það sem fer í tunnuna og 
auka það sem fer til endurvinnslu. Ákveðið er hvenær markmiðum skuli vera náð, t.d. í 
lok annar. Þá er sniðugt að taka annað sambærilegt tímabil í mælingar (vika/mánuður) til 
þess að meta árangur. Niðurstöður er svo hægt að nota til þess að hvetja aðra nemendur 
skólans. 

 
5. Nýsköpunarverkefni 

Þegar bekkurinn hefur skoðað hvað fellur til í skólanum er einnig hægt að fara í 
nýsköpunarverkefni. Þá getur bekkurinn sjálfur búið til vöru úr endurunnu hráefni.  

- T.d. má endurvinna pappír og búa til jólakort. 
- Klósettrúlluhólka má nota í pennastatíf. 
- Þá má einnig fá ýmsar hugmyndir úr almanaki SORPU sem er gefið út á hverju ári og sent 

í alla skóla og leikskóla. 
 

Bekkurinn getur jafnvel orðið frumkvöðull og fundið upp nýja vöru úr endurunnu 
hráefni. 

 

Samvinna heimilis og skóla  
Hér eru nokkrar hugmyndir að verkefnum sem börnin geta unnið að í samvinnu við 
fjölskyldur sínar og þannig er hægt að tengja skólastarfið og heimilin.  
 
1. Fatasöfnun – hjálparstarf og endurnýting 

Bekkurinn safnar fötum og gefur Rauða krossinum í hjálparstarf. Hver nemandi kemur 
með eitthvað sem hann er vaxinn upp úr eða sem einhver á heimilinu er hættur að nota. 
Því sem safnast er síðan skilað í fatagám Rauða krossins á endurvinnslustöð eða beint til 
Rauða krossins.  
 

2. Nytjahlutir fá framhaldslíf 
Einnig má safna nytjahlutum og gefa í nytjagám á endurvinnslustöð. Þetta geta verið 
leikföng sem börnin eru hætt að nota, smáhlutir frá heimilum, bækur eða geisladiskar 
(plötur) sem fjölskyldan ákveður að losa sig við. 
 
Þannig geta börnin haft jákvæð áhrif á umhverfið um leið og þau hjálpa þeim sem 
minna mega sín. 
 

3. Rannsóknarstarf á heimilinu 
Börnin skoða hvernig úrgangur verður til á heimilinu og gera mælingar á honum. 
T.d. er sniðugt að mæla pappírinn sem kemur inn um póstlúguna. Börnin skila inn 
upplýsingum um umfang pappírsins. Fjölskyldan mín skilaði x mörgum innkaupapokum 
af pappír í grenndargám (ákveða tímabil sem mælingar skulu standa yfir, t.d. viku). Í 
kjölfarið getur bekkurinn reiknað út hversu mikill pappír fer til endurvinnslu með þessum 
sameiginlegu aðgerðum. 
Þegar einn fullur innkaupapoki af pappír er endurunnin fást um 17 klósettrúllur. (Athugið 
að pappírnum er blandað í ákveðnum hlutföllum við frumunnið efni (tré) og í einum 
innkaupapoka er því íblöndunarefni sem dugar til framleiðslu 17 klósettrúllna).  
Börnin reikna út hvað er hægt að framleiða margar klósettrúllur úr þeim pappír sem 
safnast til endurvinnslu á heimilum bekkjarins. Síðan er dæmið yfirfært á allan skólann og 

reiknað út hvað skólinn getur safnað endurvinnslupappír í margar klósettrúllur ef allir 
nemendur taka þátt.  
 
Ef bekkurinn safnar 10 innkaupapokum af pappír þá er það hráefni í 170 klósettrúllur. 
 
Niðurstaða er kynnt öðrum nemendum og kennurum 
Úr endurvinnslupappír frá heimilum nemenda í bekk A má búa til xx margar klósettrúllur. 
Frá heimilum allra nemenda í skólanum kemur pappír sem dugar til framleiðslu á xxx 
klósettrúllum. 
  

4. Innkaup 
Nemendur skoða innkaup og neysluvenjur á heimilinu og gera tillögu að einni eða fleiri 
breytingum sem leiða til þess að úrgangur frá heimilinu minnkar eða verður vistvænni 
(umhverfismerktar vörur). Til dæmis er hægt að: 
A) Skipta út vöru fyrir aðra í minni umbúðum. 
B) Kaupa þvottaefni með norræna umhverfismerkinu Svaninum í stað þvottefnis sem  
ekki ber umhverfismerkingu. 
C) Nota margnota poka í stað þess að taka nýja plastpoka undir matvörur. 
D) Allir í fjölskyldunni klára matinn af diskum sínum í heila viku og henda þannig minna 
af mat. Þannig getur fjölskyldan jafnvel keypt minna inn og sparað peninga. 
E) Velja íslenska vöru í stað erlendrar sem venjulega er keypt á heimilinu. 
 

5. Að virkja aðra nemendur í skólanum 
Bekkurinn leitar leiða til að virkja aðra nemendur í skólanum.  

o T.d. er hægt að búa til myndskreyttar flokkunarleiðbeiningar og gefa þær út fyrir 
aðra í skólanum.  

o Fatasöfnun eða nytjahlutasöfnun má gera að viðburði fyrir árganginn eða jafnvel 
allan skólann. 

o Bekkurinn getur búið til pappírsfjall og sýnt fram á þann árangur sem hefur náðst 
með samvinnu þeirra um að koma pappír til endurvinnslu.  

 
 
NNiiððuurrssttööððuurr  sseennddaarr  ttiill  SSOORRPPUU 
Hópurinn skilar stuttri skýrslu þar sem m.a. kemur fram:  
1. Hvaða verkefni voru unnin. Tímabil og skráningar. 
2. Voru sett einhver markmið?  

- Hvernig gekk að fylgja þeim eftir? 
3. Náðust markmiðin? 
4. Voru fleiri en nemendur bekkjarins virkjaðir?  
5. Annað. 
 
Hópurinn getur kosið sér einn eða fleiri fulltrúa sem skipta með sér verkum og skrá 
niðurstöður. Þær eru síðan sendar til SORPU í tölvupósti eða með almennum pósti. 
Netfang: sorpa@sorpa.is 

Heimilisfang:  
SORPA bs. 
B.t. Fræðslu- og starfsmannafulltrúa 
Gufunesi 
112 Reykjavík 
 
 
  
HHvvaaðð  ggeerriirr  SSOORRPPAA  vviiðð  nniiððuurrssttööððuurr?? 
Við hefðum áhuga á að setja upp hugmyndabanka á vef SORPU þar sem skólar geta leitað að 
hugmyndum og miðlað hver öðrum.  
 
SORPA mun veita viðurkenningu þeim skólum/bekkjum sem skila inn skýrslum. 

SORPA bs. - byggðasamlag 
 
Árið 1988 var byggðasamlagið SORPA stofnað. Fyrir þann tíma hafði ástand í 
sorpeyðingarmálum verið í ósamræmi við það sem var að gerast í löndunum í kringum okkur 
og öllum úrgangi sem nöfnum tjáir að nefna var hent á opna hauga. Stofnun fyrirtækis sem 
taka myndi á þessu vandamáli var því nauðsynleg.  
 
Allt frá upphafi hefur SORPA tekist á við margvísleg verkefni og framkvæmdir af ýmsum 
toga. Unnið hefur verið að því að koma umhverfis- og endurvinnslumálum í viðunandi horf 
enda kappkostar SORPA að fylgjast vel með öllum þeim nýjungum sem eiga sér stað á sviði 
úrgangsstjórnunar, endurvinnslu og öðru sem tengist þessum málaflokki.   
 

Eigendur SORPU eru sveitarfélögin sjö á höfuðborgarsvæðinu: 
 

Reykjavík 
Kópavogur 

Hafnarfjörður 
Garðabær 

Mosfellsbær 
Seltjarnarnes 

Álftanes 
 

Verkefni SORPU 
eins og kveðið er á um í stofnsamningi fyrirtækisins: 
 
� Að útvega og starfrækja urðunarstað fyrir sorp. 
� Að byggja og reka móttökustöðvar. 
� Að flytja sorp frá móttökustöðvum. 
� Að framleiða og selja eldsneyti og orku úr sorpi eftir því sem hagkvæmt þykir. 
� Að vinna og selja efni úr sorpi til endurnýtingar eftir því sem hagkvæmt þykir. 
� Að hafa samstarf og viðskipti við fyrirtæki er starfa að endurvinnslu úrgangsefna 

eftir því sem hagkvæmt þykir. 
� Að fylgjast með tækniþróun á sviði sorpeyðingar og endurvinnslu. 
� Að sjá um eyðingu hættulegra úrgangsefna. 
� Að þróa nýjar aðferðir til þess að vinna verðmæti úr úrgangsefnum. 
� Að kynna verkefni SORPU og gildi umhverfissjónarmiða við meðhöndlun sorps. 
� Gera svæðisáætlanir sbr. lagakröfur hverju sinni.  
� Önnur verkefni sem aðildarfélögin fela byggðasamlaginu sérstaklega.  

Starfsemi SORPU 
 

Endurvinnslustöðvar 
Endurvinnslustöðvar eru staðsettar víðsvegar um höfuðborgarsvæðið og eru sex talsins. Þar 
gefst almenningi og fyrirtækjum höfuðborgarsvæðisins kostur á að koma með flokkaðan 
úrgang til endurvinnslu og/eða eyðingar (hámark 2 m3). Almenningur notar þessar stöðvar frítt 
þegar komið er með almennan heimilisúrgang þar sem sveitarfélögin greiða fyrir meðhöndlun 
hans. Almenningi ber hins vegar að greiða fyrir úrgang sem flokkast ekki undir daglegan 
heimilisrekstur. Það er t.d. úrgangur vegna byggingar eða breytingar á húsnæði og lóð, s.s. 
gólfefni, innréttingar, múrbrot o.fl., og úrgangur frá bílaviðgerðum og húsdýrahaldi. Fyrirtæki 
greiða fyrir losun á öllum úrgangi nema þeim sem fellur undir Úrvinnslusjóð (s.s. umbúðir úr 
pappa, pappír og plasti, hjólbarðar, heyrúlluplast o.fl.) og ef annað er tekið fram. 
 
Forsenda endurvinnslu er góð flokkun og á hún að fara fram áður en komið er á 
endurvinnslustöð. Styttir það dvöl á stöðinni, auðveldar losun og hindrar biðraðamyndun. 
Þegar komið er á stöðina með 
vel flokkaðan úrgang skal farið 
með hvern flokk í sinn gám en 
þeir eru allir vel merktir. Það 
verður að athuga vel að það séu 
engir aðskotahlutir með 
úrganginum sem verið er að 
safna. Þeir geta valdið 
skemmdum á vélum og 
vélbúnaði og jafnframt haft 
neikvæð áhrif á endurvinnslu 
hráefnisins. 
 
Aðskotahlutur er eitthvað sem á ekki heima í tilteknum gámi eða umhverfi. Plast í 
pappírsgámi veldur verðfalli á erlendum markaði, steypuklossi í garðaúrgangi brýtur 
greinatætarann o.s.frv. Því er mikilvægt að flokka vel og flokka rétt! 
 
Starfsmenn stöðvanna veita upplýsingar um í hvaða gáma eigi að setja flokkaðan úrgang og 
leiðbeina öllum þeim er leggja leið sína á endurvinnslustöðvar SORPU. 
Stöðvarnar eru á eftirtöldum stöðum: 
 
Reykjavík/Seltjarnarnes                                            Kópavogur 
Við Ánanaust                                                            Við Dalveg 1 
Sævarhöfða 21 
Jafnasel 8 
 
Hafnarfjörður/Garðabær/Álftanes     Mosfellsbær   
Við Breiðhellu 8-10                                                         Við Blíðubakka 

Móttöku- og flokkunarstöð 
Móttöku- og flokkunarstöðin er staðsett í 
Gufunesi og þar er tekið á móti stórum 
hluta þess úrgangs sem myndast á 
höfuðborgarsvæðinu. Má þar fyrst nefna 
úrgang frá heimilum en það er að stórum 
hluta svokallaður heimilis úrgangur. Einnig 
berst til stöðvarinnar ýmiss konar 
iðnaðarúrgangur frá fyrirtækjum, s.s. 
timbur, járn, pappi, og pappír sem allt er 
endurvinnanlegt. Fyrirtækin greiða fyrir 
hverja losun en sveitarfélögin fyrir losun 
sorphirðubíla sem koma með heimilisúrgang frá íbúum svæðisins. Í móttökustöðinni er einnig 
meðhöndlaður hluti þess úrgangs er berst inn á endurvinnslustöðvar. 
 
Starfsemi stöðvarinnar framfylgir starfsleyfi sem Umhverfisstofnun veitir og þeim lögum og 
reglugerðum um úrgangsmeðhöndlun sem í gildi eru. Allt frárennslisvatn frá stöðinni fer í 
gegnum þrefalt vatnshreinsikerfi áður en það er leitt til sjávar. Aldrei hefur mælst mengun frá 
starfsemi SORPU í sjónum neðan við stöðina en sýni eru tekin þar reglulega.  
 

Urðunarstaður 
Urðunarstaður SORPU er í Álfsnesi á Kjalarnesi 
sem er um 20 kílómetra frá móttöku- og 
flokkunarstöðinni, Gufunesi. Baggaður heimilis- 
og iðnaðarúrgangur er fluttur á sérsmíðuðum 
vögnum í Álfsnes og urðaður á skipulegan hátt. 
Urðunarsvæðinu er skipt upp í reinar (ílöng 
svæði) og er urðað í eina rein í einu. Þegar lokið 
er við að urða er gengið frá reininni, hún þakin 
moldarlagi og grasfræjum sáð. Síðar meir er 
áætlað að planta trjám og runnum á svæðinu. 
Strangt eftirlit er með urðunarstaðnum og fyllsta 
öryggis gætt í frárennslismálum svo að lítil sem 
engin röskun verði á lífríkinu í kring. SORPA 
hefur leyfi til að urða úrgang í Álfsnesi til ársins 2014.  
 

Metan 
Haustið 1996 var byrjað að vinna hauggas í Álfsnesi en það myndast á urðunarstaðnum við 
rotnun úrgangs. Það stafar í sjálfu sér engin hætta af þessu gasi en með því að safna því saman 
og brenna, minnkum við útstreymi efna er valda auknum gróðurhúsaáhrifum. Hauggasið er 
hægt að nýta sem orkugjafa og hefur verið sett upp hreinsistöð sem hreinsar metan frá öðrum 
lofttegunum í gasinu. Hauggasið er um 55% metan, 42% koltvísýringur og um 3% aðrar 
lofttegundir. Í júní árið 2000 var í fyrsta sinn á Íslandi farið að aka bílum sem ganga fyrir 
metani. Með þessu er jafnframt verið að spara eldsneyti eins og bensín sem er ein af 

óendurnýjanlegum náttúruauðlindum jarðar.2 Þar að 
auki er mun minni mengun í næsta umhverfi bílsins 
vegna þess að metan er mun hreinna eldsneyti en 
bensín og dísilolía. T.d. er um 60% minna af sóti sem 
fer út í andrúmsloftið við brennslu á metani miðað 
við brennslu á bensíni.  
Ef við skoðum t.d. koltvíoxíðframleiðslu sem hlýst af 
framleiðslu og notkun eldsneytis á bíla sjáum við 
gott dæmi um umhverfislegan ávinning af því að aka 
á metanknúnum bíl. Það þarf nefnilega 113 
metanbíla til þess að menga jafnmikið og 1 
bensínbíll.  
Metan sem myndast í haugnum er ekki eingöngu nýtt á bíla því haugurinn framleiðir mun 
meira metan en bílafjöldinn notar. Í dag eru hátt í 500 metanknúnir bílar á 
höfuðborgarsvæðinu, flestir í eigu fyrirtækja. Orkuveita Reykjavíkur og Metan hf. sem er 
dótturfyrirtæki SORPU hafa einnig sett upp orkuver sem knúið er metangasi. Orkuverið var 
tekið í notkun í janúar árið 2003 og það framleiðir rafmagn sem dugar fyrir um 1.000 heimili.  
 

Móttaka spilliefna 
Efnamóttakan hf. er staðsett í Gufunesi en hún tekur við öllum spilliefnum er falla til á 
landinu og eru skaðleg umhverfinu. Samkvæmt lögum er bannað að urða eða losa þau í sjó og 
er mjög brýnt að komið sé með þau 
til endurvinnslustöðva SORPU 
(almenningur) og Efnamóttökunnar 
hf. (fyrirtæki).  
Starfsmenn Efnamóttökunnar þurfa 
að framfylgja ströngum reglum við 
meðferð spilliefna og sjá um að 
flokka efnin og pakka þeim til 
eyðingar erlendis eða innanlands. 
Hluti efnanna fer til endurvinnslu. 
Reglulegt eftirlit er með 
starfseminni og sjá löggiltir 
eftirlitsaðilar um það. 

 
Góði hirðirinn, nytjamarkaður SORPU og líknarfélaga  
Árið 1993 fór SORPA í samstarf við nokkur líknarfélög um endurnýtingu húsgagna sem 
annars færu í urðun. Þessi líknarfélög eru Hjálparstofnun kirkjunnar, Mæðrastyrksnefnd, 
Hjálpræðisherinn og Rauði krossinn. SORPA sá um að safna hlutunum sem bárust á 
endurvinnslustöðvarnar en Rauði krossinn sá um að afhenda húsmuni til bágstaddra. 
Rekstrarformið breyttist árið 1995 þegar Rauði krossinn opnaði Nytjamarkaðinn að Bolholti 6. 
Árið 1997 tók svo SORPA alfarið við rekstri Nytjamarkaðarins og árið 1999 fékk hann nafnið 
Góði hirðirinn, nytjamarkaður SORPU og líknarfélaga. Er það orðaleikur um að hirða um 
hluti, fólk og náttúru.  

                                                 
2 Frekari upplýsingar er að finna á heimasíðu Metans hf.: www.metan.is  

Markmið Góða hirðisins er að endurnýta húsmuni og láta gott af sér leiða, því ágóðinn af 
sölunni rennur til góðgerðarmála. Þannig leggur almenningur góðgerðarmálum lið og um leið 
nýtast hlutir með reynslu og sögu hjá nýjum eigendum. Tekið er við húsmunum sem fólk vill 
gefa í Góða hirðinn á endurvinnslustöðvum SORPU.   
 
Góði hirðirinn er staðsettur að Fellsmúla 28 og er opinn frá kl. 12 – 18 alla virka daga. 

Umhverfi og neytendur - úrgangsmálin 
 

Segja má að allt það sem við notum og neytum verði að lokum að úrgangi. Hvernig getum við 
minnkað þennan úrgang, minnkað það sem fer í ruslapokann?   
 
Með því að: 
� Vera meðvituð um eigin neyslu. 
� Draga úr neyslunni og nota minna. 
� Endurnota og endurvinna það sem við hefðum annars hent hugsunarlaust í ruslafötuna.  
 
Það gerum við meðal annars með því að flokka úrganginn heima og setja þann úrgang sem 
hægt er að endurnýta á annan stað en í ruslapokann. 
 

Flokkum og skilum    
Hvað er það sem við ættum að íhuga að flokka heima og minnka þannig úrgang sem fer í 
ruslapokann og er kallaður almennur heimilisúrgangur? 
 
Við getum flokkað frá öðrum úrgangi: 

• Dagblöð, tímarit og skrifstofupappír/gæðapappír (ekki bækur með hörðum spjöldum, 
eða plast).Pappírsumbúðir og fernur – allar umbúðir úr pappír og kartoni, s.s. 
morgunkornspakkinn, skókassinn, allar fernur (einnig þær sem eru álhúðaðar). Án 
plastumbúða og matarleifa. 

• Plastumbúðir sem ekki bera skilagjald t.d. sjampóbrúsa, tómatsósuflöskur, plastbakka 
undan ýmsum matvörum, plastpoka ýmiskonar, plastílát undan mjólkurdrykkjum, 
jógúrtdósir, plastílát undan hreinsiefnum o.fl. Umbúðir skulu vera tómar, án allra 
aðskotahluta, s.s. matar- eða efnaleifa. 

• Bylgjupappi – t.d. pítsukassar og annar umbúðapappi með bylgjum á milli laga. Án 
matarleifa. 

• Skilagjaldsumbúðir, s.s. glerflöskur, áldósir og plastflöskur. 
• Málmar, t.d. niðursuðudósir, álpappír, ónýt málmhúsgögn og þess háttar. 
• Gler – t.d. krukkur, ónýtt leirtau o.fl. sem má nýta sem jarðvegsfyllingarefni. 
• Nytjahlutir sem viðskiptavinur gefur leyfi fyrir að gefnir séu Góða hirðinum, 

nytjamarkaði SORPU og líknarfélaga (s.s. húsgögn, húsbúnaður, heimilistæki og ýmsar 
smávörur).  

• SPILLIEFNI EIGA ALDREI AÐ FARA Í TUNNUNA. 
• Klæði - fatnaður, yfirhafnir, gluggatjöld og áklæði fer til Rauða kross Íslands. 
• Skór – fara í sölu og neyðaraðstoð erlendis. 
• Vax - gamlir kertaafgangar í öllum litum fara til kertagerða, m.a. til kertagerðar Sólheima í 

Grímsnesi. 
• Garðaúrgangur, svo sem trjágreinar, gras, mosi, o.fl. án umbúða. 
 



  - upplýsingaefni                                                                                                        Bls. 15 af 29 
                                                                                                                                                          September 2011 

Sjá nánari upplýsingar um ofangreinda flokka á blaðsíðu 20. 
 

Hvert á að fara með flokkaðan úrgang frá heimilum?  
Á ENDURVINNSLUSTÖÐVAR og/eða þegar um er að ræða dagblöð/tímarit, umbúðir úr 
sléttum pappa annars vegar og plastumbúðir án skilagjalds hins vegar má nota 
GRENNDARGÁMA Grenndarstöðvar á höfuðborgarsvæðinu eru um 80 talsins og tveir 
gámar á hverri stöð, gámarnir hafa verið staðsettir víðs vegar í hverfum og við verslunarkjarna 
á höfuðborgarsvæðinu. Þetta eru þeir gámar sem eru í næsta nágrenni við neytandann og eru 
notaðir til að setja í umbúðir úr bylgjupappa, sléttum pappa og dagblaða- og tímaritapappír 
ásamt alls kyns auglýsingapósti sem berst inn um lúguna í bláa gáminn og græni gámurinn er 
undir plastumbúðir sem ekki bera skilagjald. s.s. sjampóbrúsa, tómatsósuflöskur, plastbakka 
undan ýmsum matvörum, plastpoka ýmiskonar, plastílát undan mjólkurdrykkjum, jógúrtdósir, 
plastílát undan hreinsiefnum o.fl. 
 
Það sem við ekki flokkum í heimahúsi köllum við heimilisúrgang og hann er urðaður. 
Þetta er sá hluti úrgangs er fellur til á heimilum og kemur óflokkaður til SORPU með 
sorphirðubílum á vegum sveitarfélaganna. Úrgangurinn er baggaður og vírbundinn í 
böggunarvélum móttöku- og flokkunarstöðvar SORPU í Gufunesi í c.a. 1.200 kg. bagga og 
fluttur í stórum vögnum á urðunarstað SORPU í Álfsnesi. Þessi aðferð minnkar plássið sem 
úrgangurinn tekur um allt að 70% á urðunarstað og tryggir betri nýtingu landsins og 
hagkvæmni í flutningum. 
 
Að flokka og skila úrgangi til endurvinnslu er ekki það eina sem við getum gert til að 
minnka þann úrgang sem fer til urðunar. Það má íhuga að nota minna og kaupa ekki óþarfa 
hluti. Hugsum okkur vel um áður en við kaupum tiltekinn hlut og spyrjum okkur sjálf; „þarf 
ég á þessu að halda?“ Það mætti jafnvel nota jakkann frá síðasta vetri áfram ef hann er vel 
með farinn og ekki orðinn of lítill eða segja „nei takk“ þegar okkur er boðinn plastpoki undir 
fáa hluti. 
   
Neysluvenjum okkar þarf að breyta þar sem þær eru ekki umhverfisvænar. Við erum föst í 
þeim vana að kaupa allt sem við viljum, hvort sem það er einnota eða margnota, notum það 
eftir „bestu“ getu og síðan er því fleygt. Þessu þarf að breyta því að minni neysla þarf ekki að 
þýða minni þægindi og verra líf! Kannski getum við þvert á móti aukið lífsgæðin með því að 
endurskoða neysluvenjur okkar. Að draga úr neyslu getur þýtt aukinn tíma fyrir áhugamál og 
til að eyða með þeim sem eru okkur nánir. Um leið getum við jafnvel dregið úr 
fjárhagsáhyggjum.  
Því meir sem við minnkum magn þess úrgangs sem fer í ruslatunnurnar því betra er það fyrir 
umhverfið, jörðina og okkur öll. Mikið er farið að ganga á náttúruauðlindir jarðar (skóga, 
jarðolíu, jarðveg og málma) sem notaðar eru við að framleiða þær vörur sem við kaupum. 
Endurvinnsla kemur þessum verðmætu hráefnum aftur inn í hringrás framleiðsluferilsins. 
Þegar áldósin fer á urðunarstað og er grafin í jörðina ásamt öðru sorpi er hún ekki lengur 
verðmætt hráefni. Við komum ekki til með að geta nýtt álið í henni og brætt það í nýja dós. 
Álið er grafið í jörðina og er þar með farið úr hringrás framleiðsluferilsins. 
 
Með því að flokka úrgang til endurnotkunar, endurvinnslu eða orkunýtingar, minnkum við það 
magn sem er urðað. Við lengjum líftíma urðunarstaðarins og drögum úr sóun á 
náttúruauðlindum sem sumar hverjar er ekki hægt að endurnýja. Skógarnir og vatnið 
endurnýja sig en hráolíuna, sem fer í að framleiða vörur úr plasti, er ekki hægt að endurnýja. 

Segja má að allt það sem við notum komi frá auðlindum jarðar, sem eru ekki óendanlegar, og 
allt verður þetta að lokum að úrgangi. 

 
tré ���� pappír  
jarðvegur/mold ���� grænmeti  
jarðolía ���� plast  
málmar ���� t.d. hjól, niðursuðudósir  

Náttúruauðlindir 
Allt sem við getum nýtt okkur í náttúrunni nefnum við náttúruauðlindir. Dæmi um 
náttúruauðlindir eru skógar, fiskur í sjó og vötnum, fuglar, villt dýr, málmar, olía og kol í 
jörðu og einnig hlutir sem erfitt er að verðleggja svo sem óspillt náttúra. Á jörðinni okkar 
finnum við allt sem við og aðrar lífverur þörfnumst til þess að lifa. Þess vegna er mikilvægt að 
nýta auðlindirnar af skynsemi og ganga vel um náttúruna. Það getum við gert með því að 
stefna að sjálfbærri þróun. Sjálfbær þróun merkir að við göngum ekki nær náttúruauðlindum 
en svo að þær nái að endurnýja sig. Við megum ekki ofveiða fiskinn, höggva allan skóginn 
eða brenna allri olíunni. Við megum heldur ekki menga jörðina eða ganga illa um hana því 
þetta er eina jörðin sem við eigum. 
 
 
Hver er ferill þess er við neytum? 
 

Hringrás framleiðsluferilsins  
 

     Hráefni kemur frá náttúruauðlindum sem ekki eru óþrjótandi. Tré vaxa að vísu 
aftur en upprunalegu eða náttúrulegu skógarnir hverfa og nytjaskógar koma í staðinn. Við 
það tapast mikilvæg auðævi, vistkerfi sem við getum ekki endurskapað með góðu móti.  
 

    Framleiðsla á vörum veldur oft á tíðum mengun í umhverfinu, s.s. 
frárennsli, útblástur, úrgangur og aukaafurðir frá verksmiðjum. 
                          

Vara er flutt til neytenda   =>  flutningskostnaður og mengun sem 
flutningar valda leiða til aukinna gróðurhúsaáhrifa, súrs regns o.fl.                        

  Sem neytendur kaupum við vöruna.  

Að lokum verður varan að úrgangi sem við viljum losa okkur við.       
 
 
 
FRÁ VÖGGU TIL GRAFAR - ferill vörunnar sem við hugsum ekki um! 
 
                                SÚRT REGN       GRÓÐURHÚSAÁHRIF 
                                                                                                   
                                                                                                                           
                                            MENGUN (CO2)                             ENDURNOTA 
          
                                                                        ÚRGANGUR--> ENDURNÝTA/VINNA                   
                                             ÚTBLÁSTUR 
NÁTTÚRUAUÐLIND                                        NEYTANDINN                EYÐA 
• MÁLMAR -->                                 FLUTNINGAR                        URÐA 
• TRÉ --> 
• JARÐOLÍA -->    HRÁEFNI -->  FRAMLEIÐSLU-   --> VARA sem við kaupum 
• JARÐVEGUR -->                            FERLI      --> ÚTBLÁSTUR 
• VATN -->                                                --> FRÁRENNSLI 
• ANDRÚMSLOFT -->                                     --> ÚRGANGSEFNI TIL FÖRGUNAR 
                                                                --> ÚRGANGSEFNI TIL ENDURVINNSLU 
                                                                --> AUKAAFURÐ 
                              
                    ENDURUNNIÐ HRÁEFNI  
 
 
Minni neysla, endurnotkun og góð nýting stuðlar að minni framleiðslu og dregur úr úrgangi og 
ágangi á hráefni til framleiðslu.  
 
 
Hvað getum við gert?  
• Sett merkimiða á póstkassann þar sem við afþökkum auglýsingapóst og minnkað þar með 

stórlega það magn pappírs sem fellur til á heimilinu. 
• Keypt vöruna í stærri pakkningum! Þegar varan er keypt í stærri pakkningum er það í 

flestum tilfellum ódýrara og leiðir jafnframt til minni umbúða (einn 2ja lítra brúsi í staðinn 
fyrir fjóra 1/2 lítra brúsa). 

• Komið með okkar eigin tösku/innkaupapoka í verslunina í stað þess að fá plastpoka og 
afþakkað alla aukapoka.  

• Hugsað áður en við kaupum vöruna:  
o Þarf ég á þessu að halda?  

o Er sama vara til í minni umbúðum?  
o Eru umbúðirnar úr endurvinnanlegu efni og þá með merkingu sem gefur það til kynna.     

 

 
 
...eða stendur á vörunni að hún sé framleidd úr endurunnu hráefni. 
 

Með breyttum venjum og viðhorfi til neysluvenja, flokkunar úrgangs og meðhöndlunar 
hans, erum við nær því markmiði að búa okkur og komandi kynslóðum betra umhverfi. 
  
Ekki má gleyma að oft á tíðum er það sem á að henda ekki ónýtt og má því endurnota. Við 
köllum slíka hluti nytjahluti. 
 

Úrgangskostnaður  
Við gleymum stundum að það kostar peninga að losa sig við úrgang. Þegar við förum með 
ruslapokann út í tunnu þá hverfur hann einfaldlega ekki. Sorphirðubílar sækja það sem fer í 
tunnuna og aka með það til móttökustöðva fyrir úrgang. Móttöku- og flokkunarstöð SORPU 
tekur á móti þeim úrgangi sem fellur til á höfuðborgarsvæðinu og fer reikningur til 
flutningsaðila fyrir meðhöndlun og förgun úrgangsins. Almenningur greiðir sín sorphirðugjöld 
í gegnum fasteignagjöld og sveitarfélögin greiða fyrir rekstur endurvinnslustöðvanna. Þess 
vegna skiptir máli að reyna eftir bestu getu að minnka þann úrgang sem verður til hjá okkur. 
Þeim mun minni úrgangur því minni kostnaður. Um leið og við skipuleggjum innkaupin okkar 
betur og hættum að kaupa meira en við þurfum, má spara heilmikla peninga. Gott dæmi um 
þetta eru t.d. matvörur sem renna út í ísskápnum okkar. Flestir henda töluverðu magni af 
slíkum vörum. Við getum örugglega öll hugsað okkur eitthvað skemmtilegra til að eyða 
peningunum okkar í heldur en matvörur sem fara bara í ruslið.  
 

Minnkun úrgangs  
Minnkun úrgangs felur einnig í sér að minnka umfang hans. Þess vegna brjótum við 
mjólkurfernur vel saman, kremjum niðursuðudósir og kuðlum pappír ekki saman í kúlur. Auk 
þess þarf að hafa í huga að óhreinindi og aðskotahlutir menga annars endurvinnanlega vöru 
eða gefa frá sér óþef. 
 

Umhverfismerkingar  
Umhverfismerkingar er að finna á fjölda vara. Með því að velja umhverfismerktar vörur eflir 
þú visthæfa vöruþróun og kemur í veg fyrir sóun og óþarfa mengun. Þær merkingar sem eru 
marktækastar eru umhverfismerkingar sem eru opinberlega viðurkenndar og lúta stjórn óháðra 
aðila. Þar má nefna Norræna umhverfismerkið, Svaninn, en þær vörur sem bera það merki 

mega ekki menga við framleiðslu, flutning, notkun eða förgun vörunnar. Nánari upplýsingar 
og vörulista má finna á heimasíðu Umhverfisstofnunar, www.ust.is3. 

 
Svanurinn er norrænt umhverfismerki og geta framleiðendur þeirra vara sem valda 
lágmarksskaða fyrir umhverfið merkt sínar vörur með merkinu. Fara þarf eftir 
ákveðnum viðmiðunarreglum fyrir viðkomandi vöruflokk. 

 
 
 
Blómið er umhverfismerki Evrópusambandsins og hefur það sama hlutverk og 
Svanurinn. 
 
 
 

 
 
Önnur merki: 
 

Græni punkturinn er þýskt merki sem segir þó EKKI til um áhrif vörunnar á 
umhverfið. Hins vegar þýðir merkingin að á umbúðirnar sem merktar eru með 
þessum hætti hefur verið lagt gjald fyrir förgun þeirra. Þetta merki er notað í 
Þýskalandi og nokkrum öðrum löndum í Mið-Evrópu en ekki á 
Norðurlöndunum. Þetta merki hefur enga þýðingu á Íslandi. 

 
 
Þetta er merki Umhverfissjóðs verslunarinnar, Pokasjóðs, og segir til um að 
hagnaður af sölu poka sem merktir eru á þennan hátt rennur í sjóð sem nýttur er 
til ýmissa verkefna í umhverfismálum. Merkið segir hins vegar EKKI til um áhrif 
pokanna á umhverfið. 

 
 

Endurvinnslumerkið er alþjóðlegt. Það táknar að umbúðirnar séu endurvinnsluhæfar 
eða séu a.m.k. að hluta til úr endurunnum efnum. Merkið gefur enga tryggingu fyrir 
því að sjálf varan sé endurvinnanleg eða að nota megi hana aftur. 
 

 
Það sem okkur ber að varast eru heimatilbúin merki framleiðenda eða auglýsenda. Í þeim 
tilfellum er best að lesa innihaldslýsingar eða hafa samband við framleiðandann. 
 

                                                 
3 Allar upplýsingar um umhverfismerkin voru fengnar á heimasíðu Umhverfisstofnunar: www.ust.is  

Endurvinnsla         
 
Eftirfarandi flokkum úrgangs er hægt að skila til endurvinnslu: 
 

 
Bylgjupappi. Mikið magn af pappa 
kössum fellur til í kringum 
fyrirtækjarekstur og ekki má gleyma 
öllum pítsukössunum sem falla til á 
heimilum borgarbúa. Eftir að pappanum 
hefur verið komið til móttöku- og 
flokkunarstöðvar SORPU, er hann 

baggaður og vírbundinn, þ.e. pressaður saman undir 
miklum þrýstingi í böggunarvél stöðvarinnar. Eftir að 
pappinn hefur verið baggaður fer mun minna fyrir 
honum og auðveldara og ódýrara er að flytja hann til 
Svíþjóðar þar sem hann er endurunninn. 
 

� Það má endurvinna pappakassa allt að sjö sinnum. 
� Vara sem fengin er úr endurunnum pappa: Nýr bylgjupappi, 

gifseinangrunarplötur (pappi notaður sem ysta lag). 
 
Hvað pappa á að flokka?   
Allan bylgjupappa, t.d. pappakassa og pítsukassa. Bylgjupappa er hægt að þekkja af bylgjum 
sem sjást ef brúnir hans eru skoðaðar. Það er í lagi að bylgjupappinn sé áprentaður, 
plasthúðaður og litsterkur. 
 
 

 
Við hvetjum skóla til þess að flokka allan pappír sem fellur til hjá sér. 
Dagblöðum, tímaritum og öðrum prentpappír ætti aldrei að fleygja í tunnuna. 
Þetta er ekki rusl, heldur hráefni í nýjar vörur og ætti aldrei að vöðla í bolta og 
setja í ruslið. Við það að krumpa pappírinn saman fer mikið meira fyrir honum. 
Þessi pappír er baggaður í móttöku- og flokkunarstöð SORPU, líkt og annar 
pappi, og fluttur út til Svíþjóðar til endurvinnslu.   
 

ATHUGIÐ 
Endurnotum, þ.e. skrifum báðum megin á blaðið og endurvinnum þegar allar aðrar leiðir eru 
uppurnar. Pappír er gott hráefni sem við ættum að endurvinna og stuðlar um leið að 
umhverfisvernd.  
 
Hvaða pappír á að flokka? 
Dagblöð, tímarit, auglýsingapóstur, ljósritunarpappír (hvítur og litaður), prent- og tölvupappír 
og sjálfafritandi nótur. allar gerðir af umbúðum úr sléttum pappa og pappír. Hefti og smærri 
gormar eru óskaðleg við endurvinnslu.  

� Vörur sem fengnar eru úr endurunnum umbúðum úr sléttum pappa og fernum: Nýjar 
umbúðir úr sléttum pappa. Úr hverjum fimm kössum er hægt að búa til fjóra nýja. 

 
Athugið að á heimasíðu SORPU, sorpa.is, undir tenglinum http://sorpa.is/Um-
SORPU/Fraedsla-og-umhverfismal/Nams--og-fraedsluefni/Fraedslumyndbond/ eru 
fræðslumyndbönd um endurvinnslu á *fernum, bylgjupappa og dagblöðum/tímaritum. Þar er 
fylgst með endurvinnsluferlum þessara efna allt frá því að efnið er flokkað á heimilinu og þar 
til það er komið til Svíþjóðar í endurvinnslu. Vinsamlegast athugið að myndböndin eru frá 
árinu 2003 og magntölur sem þar eru nefndar hafa breyst töluvert mikið og hækkað 
umtalsvert. 
 
*Þegar myndbandið um fernur var gert árið 2003 var ekki enn farið að flokka aðrar umbúðir 
úr sléttum pappa til endurvinnslu. Nú fara slíkar umbúðir ásamt fernum til Fiskeby í þá 
vinnslu sem sýnd er í myndbandinu. 
Ávinningur af því að endurvinna pappír: 
� Ferðum með ruslapokann út í tunnu fækkar. 
� Orka sparast um allt að helming þar sem það er mjög orkufrekt að vinna pappír úr 

trjákvoðu. 
� Mun minni loftmengun, minna súrt regn og minni gróðurhúsaáhrif. 
� Enginn klórþvottur - minni efnamengun - minna og hreinna vatn berst frá verksmiðjum. 
� Minna álag á náttúrulega skóga - verndun vistkerfa. 
� Minna sorp - meiri verðmæti. 
� Minna land undir sorphauga/urðunarstað. 
� Það er ódýrara fyrir samfélagið að pappír fari til endurvinnslu heldur en ef hann er 

urðaður. 
 
Hvaða pappír á ekki að flokka í þennan flokk ? 
Ekki má setja þykkan kartonpappír sem er mikið ámálaður, kartonpappír sem er vaxhúðaður, 
bækur með harðri kápu, kreppappír og gjafapappír með gyllingu eða glimmeri. Umbúðapappír 
utan af ljósritunarpappír er ekki í lagi ef hann er plast eða vaxhúðaður (ef pappír er rifinn 
rólega er hægt að sjá hvort inn í honum er þunn plastfilma). Stundum er slíkur umbúðapappír 
aðeins lakkaður og þá er í lagi að flokka hann til endurvinnslu.  
Aðskotahlutir rýra endurvinnslugildi pappírs og því er mikilvægt að vanda flokkun.  
 

� Vara sem fengin er úr endurunnum dagblöðum/tímaritum: Klósettpappír og 
eldhúspappír, aðrar bréfþurrkur og ný dagblöð. 

 
Við endurvinnslu á pappír er leitast við að ná ákveðinni blöndu af trefjamassa sem miðast við 
þá vöru sem verið er að framleiða hverju sinni. Við framleiðslu á salernispappír er t.d. 
ákveðnum hlutföllum af skrifstofupappír (meiri gæði, meiri trefjar) blandað saman við 
dagblaða og tímaritapappír (minni gæði) og svo er yfirleitt eitthvað af frumunnu efni (trefjar 
unnar úr trjám). Þessi hlutföll breytast síðan eftir því hvaða vöru verið er að framleiða hverju 
sinni.  

Skilagjaldsskyldar drykkjarumbúðir koma í mismunandi formi og efnum. Þær 
umbúðir sem bera skilagjald eru öl- og drykkjarflöskur úr áli, plasti og gleri. 
Endurvinnslan hf. sér um að koma áldósum og plastflöskum til endurvinnslu erlendis. 
Einnota glerflöskur er muldar niður og nýttar sem jarðvegsfyllingarefni.   
 
� Vara sem fengin er úr endurunnum áldósum: T.d. nýjar áldósir. 
� Vara sem fengin er úr endurunnum plastflöskum: Flíspeysur, einangrun í 

svefnpoka, teppi o.fl. 
 
Vissir þú að það fer 95% minni orka í að framleiða áldós úr endurunnu hráefni. 
Sömuleiðis skapast um 95% minni mengun við endurvinnslu á áli heldur en við 
frumframleiðslu! 
 
 

Timbur – annað en ljósmálað, hvítmálað og plasthúðað. Timbur sem 
berst til endurvinnslustöðva SORPU er tætt niður í flísar í móttöku- og 

flokkunarstöð SORPU. Þær eru endurnýttar sem kolefnisgjafi í framleiðslu járnblendis hjá 
Íslenska járnblendifélaginu, Grundartanga4. 
 

 
Málmar. Öllum málmi sem berst til SORPU er safnað í gáma og ekið til 
fyrirtækjanna Furu í Hafnarfirði og Hringrásar í Reykjavík. Hjá Furu er málmurinn 
t.d. flokkaður, malaður og að lokum fluttur út til endurvinnslu. Í þennan flokk geta 
allar niðursuðudósir farið, sem og koppar undan sprittkertum, ónýt málmhúsgögn 
og álpappír svo eitthvað sé nefnt. 

 
 

Klæði er t.d. allur fullorðins- og barnafatnaður, yfirhafnir og efni s.s. 
handklæði, gluggatjöld og áklæði sem skila má inn á endurvinnslustöðvar í 
söfnunargáma. Allt klæði er sent til Rauða kross Íslands sem sér um að koma 
því til bágstaddra eða í sölu erlendis og rennur ágóðinn í hjálparsjóð Rauða 
krossins. Athugið að klæði skal skila hreinu og þurru í lokuðum pokum.  

 
 
Skór sem safnað er á endurvinnslustöðvum eru sendir út til Þýskalands. Þar eru þeir flokkaðir, 
settir í endursölu eða gefnir til líknarstarfa.  

Athugið að binda þarf reimar saman eða skila skóm í lokuðum 
pokum svo pörin haldist saman. Þetta er mikilvægt þar sem skór eru 
fluttir út í gámum og erfitt og tímafrekt gæti reynst að finna samstæða 
skó í 20 feta gámi.  

 
 
Lífrænn úrgangur er grasið og trjágreinarnar úr garðinum og grænar matarleifar 
svo sem salatblöð, eplakjarni, hnetur og eggjaskurn. SORPA nýtir lífræna 
úrganginn úr garðinum, þ.e. grasið, laufið og trjágreinarnar til að búa til 

jarðvegsbætinn MOLTU sem er úrvals áburður/bætiefni í beðin eða á grasflötina.  

                                                 
4 http://www.jarnblendi.is  

� Vara sem fengin er úr endurunnum garðaúrgangi er MOLTA. 

 
MOLTA, hvað er nú það? Molta er jarðvegsbætir sem búinn er til úr lífrænum garðaúrgangi 
sem samanstendur að mestu leyti af grasi og trjágreinum. Grasið og trjágreinarnar er settar í 
langa múga og þeir látnir rotna og brotna niður í 10 vikur en það eru örsmáar örverur sem 
brjóta hráefnið niður. Þessa örverur þurfa vatn og súrefni. Þær mynda einnig mikinn hita þegar 
þær brjóta efnið niður og þess vegna þarf að fylgjast vel með niðurbrotinu; að það sé alltaf 
nógu mikill raki í hrúgunni og að það myndist ekki of mikill hiti því þá geta örverurnar dáið.  
 
Uppskriftin að Moltu gæti því litið einhvern veginn svona út: 
 
Gras + trjágreinar + örverur + rétt raka- og hitastig + góð umönnun. 
 
Annað sem vert er að nefna í þessu sambandi er að jarðvegur er dýrmætur á Íslandi þar sem 
við búum við jarðvegseyðingu og skortur er á góðum jarðvegi. 
 
Heimajarðgerð. Jarðgerð í garðinum heima fer fram í safnkassa eða í safnholu en í hann/hana 
fer allur lífrænn úrgangur, bæði úr garðinum og eldhúsinu. Kjöt og fiskafgangar fara aðeins í 
safnkassann ef hann er einangraður þar sem þessir afgangar eru vandmeðfarnir og þarfnast 
meira eftirlits5. 
 
 

Nytjahlutir. Borð, stólar, rúm og önnur heilleg 
húsgögn sem komið er með á endurvinnslustöðvar er 
hægt að setja í nytjagám, vilji fólk gefa þessa hluti í 
endurnotkun. Hlutum þessum er síðan komið til Góða 
hirðisins, nytjamarkaðar SORPU og líknarfélaga og þeir 
seldir á verði sem hentar öllum. Ágóði rennur til ýmissa góðgerðarmála.  
Góði hirðirinn er í Fellsmúla 28 og er opinn frá 12 - 18 alla virka daga. 
 

 
Kertavax sem komið er með á endurvinnslustöðvar er sent til kertagerða, m.a. til 
kertagerðar Bjargs á Akureyri. Þar er kertavaxið flokkað eftir litum og búin til úr gamla 
vaxinu ný og falleg endurunnin kerti. Sumir endurvinna kerti heima hjá sér!6  
  
  

  

                                                 
5 Sjá Handbók um heimajarðgerð á heimasíðu SORPU. http://sorpa.is/Fjolmidlarasin/Utgefid-efni/ 
Útgefið af Umhverfis- og heilbrigðisstofu Reykjavíkurborgar, Umhverfis- og tæknisvið. 
6 Stundum er boðið upp á námskeið í kertagerð hjá tómstundaskólum 

Spilliefni 
  
Eru spilliefni hættuleg?  
Spilliefni eru ógrynnin öll af efnum sem skaðleg eru mönnum og dýrum berist þau út í 
umhverfið í of miklu magni. Þar geta þau borist í gegnum fæðukeðjuna, vatn og andrúmsloftið 
til okkar. Þessi efni eru því umhverfisspillandi þegar þau berast út í umhverfið í of miklu 
magni. 
 
Hvar eru þessi spilliefni?   
Þau má finna á heimilum okkar en þetta eru ýmiss konar hreinsiefni, málning, lím, þynnir, 
húsgagnabón, leysiefni, lyf, rafhlöður og fleira sem við notum, ásamt viðhaldsefnum fyrir bíla 
eins og tjöruhreinsir, frostlögur, rafgeymar, bónefni o.fl.  
Frá fyrirtækjum koma efni eins og olíur, sýrur og basar, framköllunarvökvar, prentsverta, efni 
frá rannsóknarstofum, s.s. sótthreinsandi efni og margt fleira.  
Í mörgum tilfellum gerir fólk sér ekki grein fyrir hvað það er með í höndunum og hendir 
spilliefnum í ruslapokann eða hellir í vaskinn, klósettið, baðið eða niðurfallið. Það má alls 
ekki gera þar sem efnin menga umhverfið.  
 
 

    Málningarafgangar  og       rafhlöður eiga ALLS EKKI að fara í                         
ruslafötuna    

                              
 
Spilliefnum á að skila inn á endurvinnslustöðvar SORPU eða til 
annarra móttökuaðila á landsbyggðinni. Efnin eru síðan send áfram 
til Efnamóttökunnar hf. þar sem starfsmenn sjá um að flokka og 
meðhöndla þessi efni á réttan hátt og koma þeim til eyðingar eða senda 
þau til endurnýtingar. Efni sem fara til endurnýtingar eru t.d. leysiefni 
sem send eru til Sementsverksmiðjunnar á Akranesi. Þar eru þau brennd 
til orkunýtingar. Rafgeymar eru sendir til Boliden-Bergsöe í Svíþjóð til 
endurvinnslu (plast og blý). Ísskápar, sem innihalda freon, og raftæki 
fara einnig til endurvinnslu í gegnum Efnamóttökuna hf. Þau spilliefni 
sem ekki fara í endurvinnslu eru flokkuð mjög nákvæmlega og að því 
búnu send til fyrirtækis í Danmörku, Kommunekemi a/s sem eyðir spilliefnaúrgangi við 
mikinn hita í brennslustöð.  

   Spilliefnamerkingar á umbúðum gefa til kynna að varan sé eiturefni og/eða hættuleg. 
Þessar merkingar eru mismunandi og fara eftir eðli efnanna. Það er til dæmis X sem gefur til 
kynna að efnið sé ertandi eða hættulegt, logi sem gefur til kynna að efnið sé eldfimt og 
hauskúpan segir þér að efnið sé eitrað.  
 
 

    
 
  Ertandi/Hættulegt         Eldfimt            Eitrað 
 
 
 
Umbúðir undan spilliefnum flokkast líka sem spilliefni leynist einhverjir efnisafgangar í þeim. 
Því er um að gera að nýta efnin vel og klára allt sem er í ílátunum. Þá má yfirleitt endurvinna 
ílátin undan efnunum.  
 
Þetta gildir ekki aðeins um spilliefni, heldur ættum við að 
nýta allt sem við erum með í höndunum og tæma vel ílát 
undan hlutum eins og tómatsósu, salatsósu, hársápu, 
uppþvottalegi, sultu o.fl. Klára allt það sem í ílátunum er og 
nýta svo tómu ílátin eftir bestu getu. Það má jafnvel nota þau 
í föndur af ýmsu tagi. 

Skilgreiningar 
 
Blýeitrun Û Eitrun sem efnið blý (Pb) veldur. Hjá mönnum hefur það slæm áhrif á heilann 
og taugakerfið en sest einnig að í beinum og gerir þau veikbyggðari en ella. Þau verða lin og 
bogna frekar.  
 
Endurnýting Û Í lögum og reglugerðum er hugtakið endurnýting úrgangs notað í víðum 
skilningi sem eins konar yfirhugtak og er skilgreint sem hvers konar nýting úrgangs, önnur en 
endurnotkun. 
 
Endurnotkun Û Þegar hlutir/vörur/efni/úrgangur er notaður aftur í sömu mynd/til sömu 
þarfa með eða án aukaafurða: húsgögn og heimilistæki notuð aftur af öðrum aðila. Margnota 
umbúðir eru annað dæmi um endurnotkun og eins vörubretti sem nota má aftur. 
 
Endurvinnsla Û Ein leið endurnýtingar. Þegar ný vara er gerð úr þeirri gömlu til 
upprunalegra eða annarra nota: dagblöð/tímarit verða að klósettpappír og eldhúspappír og 
gamli pappakassinn verður að nýjum pappaumbúðum.  
 
Endurvinnsluflokkar Û Þeir flokkar úrgangs sem hægt er að skila inn til endurnotkunar og 
endurnýtingar, þ.m.t. endurvinnslu og fara í endurnotkun/endurvinnslu. 
  
Endurvinnslustöðvar Û Stöðvar sem eru staðsettar víðs vegar á höfuðborgarsvæðinu, þær 
eru alls sjö, og taka á móti flokkuðum úrgangi frá almenningi og fyrirtækjum. Hámarks stærð 
farms er 2 m3. 
  
Eyða Û Þegar hættulegum úrgangi er eytt með brennslu og verður þar af leiðandi ekki til 
skaða í lífríkinu. 
 
Farga Û Þegar úrgangur er m.a. brenndur eða urðaður og þar af leiðandi ekki hægt að nota 
eða nýta efnið frekar.  
 
Fæðukeðja Û Uppröðun lífvera sem sýnir leið fæðunnar í lífríkinu og hver étur hvern. 
 
Góði hirðirinn ÛÛÛÛ Nytjamarkaður SORPU og líknarfélaga. Selur notaðan húsbúnað og raftæki 
sem koma í nytjagáma á endurvinnslustöðvum. 
 
Gróðurhúsaáhrif ÛÛÛÛ Þegar við tölum um gróðurhúsaáhrifin erum við að líkja jörðinni og 
lofthjúpnum utan um hana við gróðurhús. Gróðurhús eru úr gleri og þegar sólin sendir geisla í 
gegnum glerið hitnar loftið inni í því og þar verður heitt og lífvænlegt fyrir plönturnar. Þeir 
sem eiga gróðurhús vita að það verður að fylgjast með því að ekki verði of heitt í húsinu því 
glerið heldur hitanum inni. Þegar sólin sendir geisla sína til jarðar fara þeir inn í lofthjúpinn og 
hita loftið og jörðina. Lofthjúpurinn hleypir hluta hitans aftur út í geiminn. Þegar loftið 
umhverfis jörðina er orðið mengað kemur það í veg fyrir að hluti hitans komist aftur út í 
geiminn og hitinn á jörðinni hækkar smám saman. Lofthjúpurinn verður eins og glerið í 
gróðurhúsinu, lokar hitann inni. Reykur frá eldi og verksmiðjum og útblástur bíla eru dæmi 
um efni sem menga lofthjúpinn.  
Við á Íslandi hugsum ef til vill sem svo að það væri ágætt ef hitnaði svolítið á jörðinni, þá yrði 
bara hlýrra hjá okkur á sumrin. Hærri meðalhiti á jörðinni hefur hins vegar aðrar og 

afdrifaríkari afleiðingar. Gera má ráð fyrir að jöklar heimskautanna bráðni og þeir sem búa á 
láglendi (eins og Hollendingar) þurfi að fara að hafa áhyggjur af flóðum.  
Ekki eru allir sammála um að okkur stafi hætta af gróðurhúsaáhrifum frekar en eyðingu 
ósonlagsins en flestir eru sammála um að betra sé að taka ekki óþarfa áhættu.  
 
Grenndargámar ÛÛÛÛ Gámar sem staðsettir hafa verið víðsvegar í hverfum og við 
verslunarkjarna á höfuðborgarsvæðinu og eru í næsta nágrenni við neytandann. Í bláa 
grendargáma er safnað dagblaða- og tímaritapappír ásamt auglýsingapósti og öðrum pappír 
sem fellur til á heimilinu. Í græna grenndargáma fara fernur (með/án álfilmu, undan drykkjum, 
jógúrt o.þ.h.) og umbúðir úr sléttum pappa (t.d. morgunkornspakkar, eggjabakkar o.fl.). 
 
Hauggas ÛÛÛÛ Hauggasið sem myndast á urðunarstaðnum er blanda af metani og koldíoxíði og 
örfáum öðrum lofttegundum. Á urðunarstaðnum í Álfsnesi er hlutfall metans um 55%, 
koldíoxíðs um 42% og aðrar lofttegundir er um 3%. 
 
Heimaflokkun ÛÛÛÛ  Þegar heimilisúrgangur er aðskilinn í nokkra flokka af úrgangi sem má 
endurnota/endurnýta/endurvinna og eftir verður sorpið sem hent er í sorpílátið. 
 
Heimilisúrgangur/húsasorp ÛÛÛÛ Sá hluti úrgangs er fellur til á heimilum og er ekki flokkaður 
frá til endurnotkunar, -nýtingar, -vinnslu. Sorpbílar sækja þennan úrgang heim til okkar og 
hann er baggaður og urðaður. 
  
Hringrás ÛÛÛÛ Í náttúrunni er mikið af efnum sem færast úr einum stað í annan. Málmur/járn er 
eitt af þessum efnum sem koma úr bergi í jarðveg, úr jarðvegi í lífverur, úr mönnum í jarðveg 
aftur og svo áfram. Jarðolía kemur einnig frá jörðinni, iðrum jarðar og úr henni er búið til 
plast sem maðurinn notar og að lokum er það urðað, brennt eða endurunnið. Það er aðeins við 
endurvinnslu sem hringrásin helst en urðun og brennsla rjúfa hringrásina því þá er efnið ekki 
notað áfram. 
 
Lofthjúpur ÛÛÛÛ Lofthjúpur jarðar er u.þ.b. 80 km þykkt lag af lofti sem er utan um jörðina. 
Næst jörðinni er svokallað veðrahvolf og þar er nægilega mikið magn af súrefni (O2) til þess 
að við getum andað og lifað. 
 
Mengun ÛÛÛÛ Það er þegar óæskileg efni sem eiga ekki heima í tilteknu umhverfi berast þangað. 
Olía sem berst í miklu magni í hafið er hættuleg mengun en hættulítil mengun getur verið ef 
einn lítri af vatnsmálningu berst út í stórt stöðuvatn. 
 
Metan ÛÛÛÛ Lofttegund sem myndast við alla rotnun lífrænna efna, þ.á.m. úrgangs. Metan er ein 
af gróðurhúsalofttegundunum en hreinsun þess og rétt meðhöndlun getur minnkað skaðann af 
því og um leið getur það nýst sem orkugjafi og eldsneyti á bíla. Metan er 21 sinni áhrifameiri 
gróðurhúsalofttegund en koltvísýringur. 
 
Metanbíll ÛÛÛÛ Bíll sem notar metan sem eldsneyti og minnkar um leið gróðurhúsaáhrif gassins. 
 
Náttúrulegir skógar ÛÛÛÛ Aldagamlir skógar sem hafa fengið að vaxa og þróast í hundruðir ára. 
Í þessum skógum vaxa margar tegundir trjáa, plantna og þar er einnig fjölskrúðugt dýralíf. 
Náttúrulegir skógar viðhalda fjölbreytni og næringu innan vistkerfis. 

Nytjaskógar ÛÛÛÛ Skógar þar sem yfirleitt er plantað trjátegund sem vex hratt og gefur af sér 
gott efni til pappírsgerðar eða í byggingarefni. Þegar nytjaskógar eru skornir niður er fleiri 
trjám plantað í staðinn til að viðhalda og auka fjölda þeirra. Reynslan hefur sýnt mönnum að 
einræktun eyðir næringarefnum jarðvegsins og ekki er hægt að rækta nema nokkrar kynslóðir 
á sama svæðinu. Því eru menn farnir að planta fleiri tegundum í einu í nytjaskóga til að líkja 
sem mest eftir náttúrulegu vistkerfi. 
 
Orkuvinnsla ÛÛÛÛ  Ein leið endurnýtingar úrgangs. Brennanlegur úrgangur er notaður til þess að 
framleiða orku beint við brennslu með eða án annars úrgangs en með nýtingu varmans. Sem 
dæmi má nefna brennslu á úrgangsolíu og leysiefnum og sorpbrennslur sem nýta varmann. 
Dæmi um þetta í starfsemi SORPU er rafmagns- og eldsneytisframleiðsla úr hauggasi. 
  
Ósonlagið ÛÛÛÛ Loftmengun er að skemma ósonlag jarðarinnar sem verndar allt líf á jörðinni 
fyrir skaðlegum útfjólubláum geislum sólar. Efnin sem aðallega eyða ósonlaginu eru 
klórflúorkolefni (KFK). Þessi efni er að finna í kælitækjum en það er kæliefnið freon. Einnig 
var þetta KFK í úðabrúsum en nú er búið að banna það. 
 
Óson ÛÛÛÛ Óson er sameind (O3) sem myndar ósonlagið í heiðhvolfi jarðar. 
 
Sjálfbær þróun ÛÛÛÛ Sjálfbær þróun er það að við sem nú lifum getum fullnægt þörfum okkar 
og löngunum til að láta fara vel um okkur án þess að það bitni á möguleikum komandi 
kynslóða til þess sama. 
 
Skilagjald ÛÛÛÛ Gjald sem sett er á drykkjarumbúðir og við borgum þegar við kaupum vöruna. 
Gjaldið fáum við síðan greitt til baka þegar við skilum umbúðunum inn til endurvinnslu. 
 
Sorp ÛÛÛÛ Sjá úrgangur.   
 
SORPA ÛÛÛÛ Þjónustufyrirtæki sem starfar í þágu almennings og fyrirtækja á 
höfuðborgarsvæðinu og tekur við meirihluta þess úrgangs sem fellur til á svæðinu. Einnig er 
tekið við endurvinnanlegum úrgangi frá öðrum. 
 
Sorpfjall ÛÛÛÛ Oft notað um urðunarstaði eða sem samheiti yfir allt sorp sem til fellur á ákveðnu 
svæði. Það má segja sem svo að sorpfjallið á Íslandi sé um 455.000 tonn á ári. 
 
Spilliefni ÛÛÛÛ Umhverfisspillandi úrgangur sem við notum og er hættulegur umhverfinu, 
lífríkinu og okkur ef hann berst út í umhverfið í of miklu magni. Inniheldur þungmálma, 
olíuefni, klórflúorkolefni og önnur slík hættuleg efni sem geta borist í gegnum fæðukeðjuna til 
okkar. 
 
Súrt regn ÛÛÛÛ Verður til þegar lofttegundir sem losna þegar kolum, olíu og jarðgasi er brennt 
blandast við rigninguna. Súrt regn skemmir jarðveg, sýkir jurtir og eyðir lífi í ám og vötnum. 
 
Svæðisáætlun ÛÛÛÛ Umhverfisstofnun gefur út landsáætlun um meðhöndlun úrgangs í samræmi 
við lög nr. 55/2003 um meðhöndlun úrgangs. Sveitarfélögum er skylt að gera áætlanir þar sem 
tiltekið skal hvernig sveitarfélögin hyggjast ná markmiðum landsáætlunar. Þar skal tilgreina 
leiðir til að draga úr myndun úrgangs, leiðir til að endurnota og endurnýta úrgang,  

förgunarleiðir o.s.frv.  
 
Umhverfi ÛÛÛÛ Allt sem er í kringum okkur: jarðvegurinn, steinarnir, loftið, vötnin, árnar, 
sjórinn, birtan og hitinn frá sólinni, vindurinn og síðast en ekki síst allar lífverurnar. 
Umhverfið hefur áhrif á lífverurnar og lífverurnar hafa áhrif á umhverfið. Af þeim lífverum 
sem lifa á jörðinni hefur maðurinn haft mest áhrif á umhverfið. Oft til hins verra. 
 
Umhverfisspilling ÛÛÛÛ Þegar eitthvað fellur ekki vel inn í umhverfið og veldur varanlegum 
skaða á því. 
 
Umhverfisvernd ÛÛÛÛ Þegar við gerum okkur grein fyrir hvað við erum að gera umhverfinu og 
þar af leiðandi okkur sjálfum og reynum að finna leiðir til að snúa við neikvæðri þróun. 
Verndum og björgum umhverfi með því að draga úr mengun og ágangi á auðlindir jarðar. 
 
Umhverfisvænn/vistvænn ÛÛÛÛ Þegar einhver/eitthvað fellur vel inn í sitt umhverfi/vistkerfi án 
þess að breyta einhverju eða skemma. Bréfpoki er vistvænn þar sem hann brotnar niður í 
náttúrunni annars ekki. 
 
Urðun ÛÛÛÛ Þegar úrgangur er grafinn í jörðu á þar til gerðan urðunarstað. 
 
Úrgangur ÛÛÛÛ Hlutir sem almenningur og fyrirtæki ákveða að/eða þurfa að henda/losa sig við. 
Yfirleitt hefur viðkomandi fullnýtt vöruna eða hefur ekki lengur not fyrir hana en möguleiki er 
á að hægt sé að endurnýta hana. 
 
Úrvinnslugjald ÛÛÛÛ Til að stuðla að úrvinnslu úrgangs skal leggja úrvinnslugjald á vörur, eftir 
því sem nánar er kveðið á um í lögum um úrvinnslugjald nr. 162/2002. Úrvinnslugjald skal 
standa undir kostnaði við meðferð flokkaðs úrgangs á söfnunarstöð, flutning hans frá 
söfnunarstöð til móttökustöðvar eða endurnýtingarstöðvar, enda hafi verið greitt 
úrvinnslugjald af vörunum. Þá skal gjaldið standa undir endurnýtingu úrgangsins og förgun 
hans eftir því sem við á. Jafnframt skal gjaldið standa undir kostnaði við förgun þess úrgangs 
sem blandast hefur vöru sem greitt hefur verið úrvinnslugjald af, enda sé blöndunin hluti af 
eðlilegri notkun vörunnar. Úrvinnslugjald skal standa undir kostnaði vegna greiðslu 
skilagjalda og vegna starfsemi Úrvinnslusjóðs. 
 
Úrvinnslusjóður ÛÛÛÛ Úrvinnslusjóður sér um umsýslu úrvinnslugjalds og ráðstöfun þess. Hann 
skal með hagrænum hvötum koma upp skilvirku fyrirkomulagi á úrvinnslu úrgangs sem er 
tilkominn vegna vara sem falla undir lög um Úrvinnslusjóð. 
 
Vistkerfi Û Stór hópur lífvera er lifir í ákveðnu umhverfi. Skógur og allt það er lifir í honum, 
dýr og plöntur, er til að mynda vistkerfi. 


